
Citazzjoni Numru. 1297/1997/1

Aldo u Marcon mizzewgin THEUMA
VS
DEBONO DEVELOPMENTS LIMITED u Paul Debono
[I-Qorti:

Rat |-Att tac-Citazzjoni mressaq fid-9 ta’ Gunju, 1997, li
bih u ghar-ragunijiet hemm imfissra, I-atturi talbu i I-
imharrkin jitgiesu responsabbli ghall-hsara li kienet
geghda tigri lid-dar tal-atturi minhabba tnixxija ta’ ilma, u
biex l-imharrkin jaghmlu tajjeb ghal dik il-hsara;

Rat in-Nota tal-E¢cezzjonijiet imressqa mill-imharrkin fis-6
ta’ Marzu, 1998, li biha, I-imharrek Paul Debono qgal li ma
messux gie mharrek ghaliex il-bini li minnu geghdin
jilmintaw I-atturi ma kienx tieghu. Huwa talab Ii jinheles
milli jogghod fil-kawza. Min-naha taghha, il-kumpannija
mharrka tghid li ma tahtix ghall-hsara li I-atturi jghidu i

geghdin igarrbu, ghaliex it-tnixxija tal-ilma m’hijiex gejja
min-naha tal-proprjeta’ taghha;

Rat id-degriet taghha (diversament presjeduta) tat-2 ta’
Marzu, 1998, i bih il-Qorti ordnat li I-kawza tinstama’ bl-
urgenza u hatret lill-Perit Arkitett Joseph M. Jaccarini
bhala perit tekniku biex ifittex u jirrelata dwar ir-raguni tal-
hsarat imsemmija fit-talbiet attrici;

Rat ir-Relazzjoni mressga mill-imsemmi Perit tekniku fit-3
ta’ Mejju, 2001%, u minnu mahlufa kif imiss waqt is-smigh
tas-16 ta’ Novembru, 2001;

Rat in-Nota ta’ Kritika mressqa mill-imharrkin fit-2 ta’
Guniju, 2003%;

Rat in-Nota ta’ Sottomissjonijiet imressqa mill-atturi fis-17
ta’ Settembru, 20033, bi twegiba ghal dik tal-imharrkin;

Rat l-atti kollha tal-kawza, u kif ukoll dawk tal-kawza fl-
ismijiet magluba®, safejn dik tista’ tirreferi ghal din il-
kawza;

Rat id-degrieti taghha taghha tas-26 ta’ Novembru, 2003,
tal-4 ta’ Marzu, 2004, tal-20 ta’ Mejju, 2004, tas-7 ta’
Ottubru, 2004, u tat-13 ta’ Jannar, 2005, li bihom halliet il-
kawza ghas-sentenza;

Ikkunsidrat:

lIli din hija azzjoni ghal rimedju minhabba hsara li geghda
ssir fpost li jinghad li gejja minn post li jmiss mieghu. L-
atturi jghidu li ghal din il-hsara jahtu I-imharrkin, u
jriduhom jaghmlu kulma huwa mehtieg biex isewwu u
jnehnu |-ghajn mnejn gejja |-hsara;

[lli, min-naha taghhom, |-imharrkin jghidu li ma jahtu xejn
ta’ dak li l-atturi geghdin jilmintaw minnu ghaliex mhux

! Pagg. 49 sa 69 tal-process
2 Pagg. 100-1 tal-process
% Pagg. 103-5 tal-process
* Citazz. Nru. 1996/99JRM

minnu li t-tnixxija tal-ilma u l-umdita’ li hemm fil-post tal-
atturi gejja minn xi haga li saret jew li tinsab fil-gid tal-
kumpannija mharrka. Jghidu wkoll li I-imharrek Paul
Debono m’ghandux iwiegeb personalment ghall-
pretensjonijiet attri¢i, u jmissu jinheles milli jibga’ fil-kawza;

[lli I-fatti li johorgu mill-atti, kemm ta’ din il-kawza u kif ukoll
tal-ohra fl-ismijiet maqgluba u li geghda tinqata’ b’sentenza
wkoll illum, juru li l-atturi huma sidien ta’ dar bl-isem ta’
“Casa Margherita”, fi Triq Ganu, Birkirkara, li huma kienu
kisbu fI-1991, minghand wiehed Winston Caruana, u
dahlu jghixu fiha fl-1993. Hajt ma’ hajt ma’ naha tal-
imsemmija dar, hemm binja ta’ zewg sulari (fuq garaxx),
bl-isem ta’ “Sylvia Flats”, imma li ghandha I-bieb ewlieni
taghha jaghti fi Triq Papa Gwanni XXIII, li hija gid tal-
kumpannija mharrka. Tul parti minn dan il-hajt, fiz-zewg
sulari tad-dar tal-atturi, hargu dbabar ta’ tixrib u ta’
umdita’. Fi Frar tal-1997°, l-atturi baghtu ghal perit biex
tara mnejn kien gej dak it-tixrib u hallitihom certifikat. |l-
kumpannija mharrka wkoll baghtet perit imgabbad minnha
biex jistharreg I-ilment tal-atturi, u dan hareg certifikat® |
bih wasal ghall-fehma Ii t-tnixxija ma kinitx gejja mill-binja
tal-kumpannija. Fid-9 ta’ Gunju, 1997, infethet il-kawza;

llli I-ewwel kunsiderazzjoni legali dwar il-fatti rizultanti hija
dik dwar l-ewwel eccezzjoni tal-imharrek Paul Debono.
Huwa jghid li ma kienx il-kontradittur legittimu tal-azzjoni
attrici, u dan ghaliex il-bini li jmiss ma’ d-dar tal-atturi
mhux tieghu imma tal-kumpannija mharrka. Minbarra
dan, huwa personalment m’ghamel xejn li ghalih irid
iwiegeb ghal xi hsara mgarrba mill-atturi. Din I-e¢¢ezzjoni
tidher misthoqqa, u jrid jinghad li |-atturi ma ghamlu xejn
biex jikkontestawha jew imieru I-prova li ndabet li hija I-
kumpannija mharrka u hi biss li tista’ twiegeb ghall-ilment
taghhom jekk kemme-il darba jirrizulta li hemm xi htija ghal
dak li sehh;

lIli ghalhekk, il-Qorti sejra tehles lill-imharrek Paul Debono
milli jibga’ fil-kawza ghaliex m’huwiex il-kontradittur
legittimu tal-pretensjonijiet attrici;

® Dok “A”, f’pag. 5 tal-process
® Dok “X”, f'pag. 9 tal-process

i dwar il-mertu, fil-qofol taghha, l-azzjoni attri¢i hija
wahda ghal risar¢iment ta’ dannu mgarrab marbut max-
xilja li I-imharrkin, jew min minnhom, jahtu ghal dan id-
dannu. ll-parametri ta’ azzjoni mibnija fuq il-htija akwiljana
huma mfasslin mil-ligi nfisha. L-ghajn ewlieni li jsejjes ir-
responsabbilta’ ¢ivili tohrod minn imgiba li wiehed jislitha
minn dolo jew htija’;

llli huwa princCipju stabilit li kull persuna twiegeb ghall-
hsara |i tigri bi htijietha®, u li jitgies fi htija kull min,
f'ghamilu, ma juzax il-prudenza, ghaqal u hsieb ta’ missier
tajjeb tal-familja®. B'mod partikolari, kull min, bil-hsieb jew
minghajr hsieb li jaghmel hsara, ghax ikun irid jew
b’nuqqgas ta’ ghaqal, ta’ prudenza jew ta’ hsieb, jaghmel
jew jongos li jaghmel xi haga li biha jikser xi dmir impost
mil-ligi, huwa obbligat li jaghmel tajjeb ghall-hsara Ii tigri
minhabba fhekk!®. Madankollu, hsara li ssehh b’ac¢cident
jew b’forza magguri jbatiha dak li fuq hwejgu tigri I-hsara,
sakemm il-ligi ma tghidx mod iehor'*;

i bil-frazi “dmir impost mil-ligi” wiehed ghandu jifhem kull
ghamla ta’ ksur jew trasgressjoni ta’ xi dover li I-ligi
tgieghed fuq persuna partikolari fxi cirkostanza
partikolari*?, u dan taht il-massima qui non facit quod
facere debet videtur facere adversus ea quae non fecit.
Bilkemm ghandu ghalfejn jinghad li b’ligi hawn wiehed ma
jifthimx biss il-ligi ¢ivili, imma wkoll kull att legislativ i
ghandu s-sahha ta’ ligi. Fil-kaz fejn persuna tallega li tkun
garrbet hsara minhabba I-ghamil jew |-omissjoni tal-parti |-
ohra, jehtieg li min jallega li garrab dannu jehtieg jipprova
kemm l-att jew [|-omissjoni tal-persuna mixlija bir-
responsabbilta’ ta’ dak I-ghamil jew ta’ dik I-omissjoni, u kif
ukoll li d-danni mgarrba huma |-effett konsekwenzjali ta’
dak I-ghamil jew ta’ dik I-omissjoni*?;

"P.A. PS 3.10.2003 fil-kawza fl-ismijiet Michael D’Amato noe vs Filomena Spiteri et

8 Art. 1031 tal-Kap 16

° Art. 1032(1) tal-Kap 16

10 Art. 1033 tal-Kap 16

1 Art. 1029 tal-Kap 16

2 App Civ. 30.6.1997 fil-kawza fl-ismijiet Micallef vs Bondin (Kollez. Vol: LXXXL.ii.582)
3 App. Civ. Inf. 23.6.2004 fil-kawza fl-ismijiet Govanni Vella et vs Michael Cilia

Pagna 4 minn 9
Qrati tal-Gustizzja



Kopja Informali ta' Sentenza

lIli ghar-rigward tal-kwestjoni tar-responsabbilta’ huwa
mehtieg li jintwera li l-atturi garrbu |-hsarat li minnhom
jilmintaw u kif ukoll jenhtieg li jintwera i I-kumpannija
mharrka kienet tahti ghalihom;

lIli fdin il-kawza I-kumpannija mharrka tittanta tnehhi r-
responsabbilta’ taghha ghal dak |i gara fil-post tal-atturi
billi tghid li meta fittxet permezz ta’ persuna kompetenti
mnejn kien gej l-ilma i jilmintaw minnu [-atturi, ma
irrizultax li kien jorigina minn xi parti mill-bini taghha. Hija
zzid tghid li wettget kulma kellu jsir skond I-ahjar sengha u
arti, u tattribwixxi dak li sehh ghal xi okkazjoni ‘| boghod fi
zmien qabel. Ghandu jinghad li huwa minnu li wiehed
mill-princ¢ipji maghrufa fid-dritt dwar id-danni huwa li I-parti

danneggata ghandha taghmel |[i tista’ biex il-hsarat
img@arrbin minnha b’ghamil ta’ haddiehor jic¢ekknu kemm
wiehed jista'. Naturalment, Xxjikkostitwixxi mgiba

ragonevoli tal-parti dannedgata hija kwestjoni ta’ fatt li
titgies skond i¢-¢irkostanzi tal-kaz li jkun. Izda I-prova li |-
parti danneggata gharrqet il-qaghda taghha jew li ma
kinitx ghaqlija biex tnaqqgas il-hsara mgarrba minnha hija
prova li trid issir mill-parti mharrka. Ma hemm |-ebda
regola assoluta li biex I-imgiba tal-parti danneggata titgies
ragonevoli din tal-ahhar hija marbuta inevitabilment li thalli
lid-danneggant isewwilha |-hsara®. F'dan il-kaz, il-
kumpannija mharrka ma ghamlet |-ebda offerta lill-atturi
biex taghmel tajjeb ghall-hsarat li irrizultaw, ghaliex
baqgghet ittenni li hija ma kellha |-ebda htija ghal dak li
gralhom;

llli I-perit tekniku wasal ghall-fehma li hemm hsara fil-post
tal-atturi u li din il-hsara ma kinitx haga ta’ darba ghaliex,
wara li ghamel aktar minn aé¢ess wiehed fuq il-post, ra li
l-qaghda kienet wahda kontinwa. Minbarra dan, huwa
jislet ghadd ta’ fehmiet dwar il-fatti li ra b’ghajnejh. Dawn
jinkludu: (a) il-gies tad-dbabar imxarrbin mal-hajt tal-post
tal-atturi la ¢kien minn meta kien rah I-ewwel darba u
lanqas wera sinjali ta’ tnixxif; (b) id-dbabar jinsabu f'parti
tal-hajt fejn, fug in-naha l-ohra tieghu, jinsab sewwasew
ix-xaft li minnu nizlin ghadd ta’ katusi li jagdu I-

¥ App. Civ. Inf. 20.10.2003 fil-kawza fl-ismijiet Maria Xuereb et vs TBS Services Ltd.

appartamenti tal-bini tal-kumpannija mharrka, li jistghu
joholqu kongestjoni fil-gulleys jekk jarmu f'dagga u jistghu
jfuru ghax ma jlahhqux mal-volum ta’ ilma; (¢) li x-xaft hu
dejjaq u ta’ qisien ristretti; (d) sinjali li jidhru ta’ ¢ar¢ir mal-
katusi li jinsabu gox-xaft; (e) nugqas ta’ gbil bejn ix-xhieda
tal-imharrek Debono ma’ dak li tassew jinsab fuq il-post;
(f) I-katusi li hemm ghaddejjin mix-xaft iserrhu mal-haijt tal-
post tal-atturi, u ghalhekk ma jfisser xejn li I-hitan tal-
kmamar tal-banju tal-appartamenti tal-blokka tal-
kumpannija mharrka huma xotti; u (g) li t-tbajja’ fil-hajt tal-
atturi jinsabu biss fejn, fin-naha |-ohra, hemm il-kmamar
tal-banju u I-gulleys li jarmu I|-ilma tal-appartamenti fil-binja
tal-kumpannija mharrka;

llli dawn il-kostatazzjonijiet mibnija fuq accertamenti ta’
fatti kostatati jaghmlu prova teknika tajpa u gawwija
bizZzejjed biex il-Qorti tista’ toqghod fugha. Ir-ragunament
imfisser tant tajjeb fir-Rapport imressaq minnu
jikkostitwixxi determinazzjoni ta’ fatt ghaliex, ghalkemm
dictum expertorum numqguam transit in rem judicatam, il-
konkluzjonijiet ta’ perit tekniku jikkostitwixxu prova u mhux
semplic¢i opinjoni jew suspett. Tali fehmiet ghandhom is-
sahha ta’ prova bhal kull prova ohra ammissibbli fil-ligi*®, u
jibgghu jgawdu din il-kwalita’ sakemm ma jigux kontestati,
jew permezz ta’ provi ohrajn kuntrarji ghalihom jew inkella
b’sottomissjonijiet serji u tajbin bizzejjed li juruhom bhala
fehmiet inattendibbli u li ma jitwemmnux*®. Ghalkemm il-
Qorti m’hijiex marbuta li toqghod ghal fehmiet ta’ perit
minnha mahtur kontra I-konvinzjoni taghha nnifisha'’,
madankollu I-giudizio dell’arte ma jistax u m’ghandux
jitwarrab facilment, sakemm ma jkunx jidher b’mod ¢ar i I-
fehmiet u konkluzjonijiet tal-perit huma irragonevoli*®;

[lli I-kumpannija mharrka ressqet sottomissjonijiet bi kritika
ghall-konkluzjonijiet li wasal ghalihom il-perit tekniku
mahtur  mill-Qorti. Dawk is-sottomissjonijiet ma
jsehhilhomx jibdlu I-fehma tal-Qorti li toqghod fuq il-
konkluzjonijiet tal-perit minnha mahtur, ghaliex huma
sottomissjonijiet li jinbnew fuq qaghda ipotetika

%5 p.A. PS 9.12.2002 fil-kawza fl-ismijiet Louis Gauci vs Angela Attard

16 App. Civ. 9.2.2001 fil-kawza fl-ismijiet Benjamin Camilleri vs Carmel Debattista et
7 Art. 681 tal-Kap 12

18 App. Civ. 23.6.1967 fil-kawza fl-ismijiet Bugeja et vs Muscat et (Kollez. Vol: L1.i.389)

improbabbli. Fuq kollox, il-kumpannija mharrka tistieden
lill-Qorti biex toqghod fuq il-fehmiet tal-perit tekniku
mahtur ex parte, minflok ma toqghod fuq il-perit
gudizzjarju, meta irrizulta ¢ar Ii I-perit ex parte nnifsu ma
sehhlux jasal ghall-fehma shiha u ¢erta tal-kawza mnejn
kien gieghed inixxi I-ilma ghal gol-post tal-atturi;

llli fid-dawl ta’ dawn il-kostatazzjonijiet, il-Qorti ssib |i I-
kumpannija mharrka wahedha tahti ghall-hsarat li sehhew
fil-post tal-atturi u ghalhekk trid taghmel tajjeb ghalihom;

lIli ghalhekk isegwi li t-tieni talba attri¢i ghandha tintlaga’ u
I-kumpannija mharrka ghandha taghmel ix-xoghlijiet
rakkomandati mill-perit tekniku biex tnehhi darba ghal
dejjem il-kawza tal-hsara li l-atturi geghdin igarrbu fi
hwejjighom. Dan ix-xoghol huwa dak i [-perit
jirrakkomanda f'dik il-parti tar-Relazzjoni tieghu minnufih
gabel il-parti konklussiva taghha'®. Ghalkemm il-perit
tekniku ipprovda wkoll stima tal-ispejjez tax-xoghol
rimedjali, il-Qorti thalli fidejn il-kumpannija mharrka i
taghmlu kif jidhrilha hi u bl-anqas spejjez possibbli,
sakemm ix-xoghol isir sewwa u kif ordnat mill-perit
tekniku;

llli I-kwestjoni tal-istima tal-ispejjez issir rilevanti jekk
kemm-il darba |-kumpannija mharrka tonqgos Ii twettaq hi
dak ix-xoghol, ghaliex l|-atturi jkunu jridu hjiel ta’ kemm
ghandhom jonfqu biex jaghmlu dak li huwa mehtieg fil-kaz
tal-inadempjenza tal-kumpannija mharrka. 1I-Qorti trid
taghmilha cara Ii l-istima m’ghandhiex tkun sarima ghat-
twettig skond is-sengha tax-xoghol kollu mehtieg,
specjalment jekk wiehed jiehu qies tal-fatt li dik I-istima
saret madwar erba’ (4) snin ilu, u jekk, sa ma din is-
sentenza ssir gudikat, jilhaq jghaddi aktar zmien fxi
proc¢eduri ulterjuri li jdewmu I-bidu u l-ezekuzzjoni tal-
imsemmija xoghlijiet. L-istima, ghalhekk, ghandha titgies
bhala gwida indikattiva ta’ kemm ghandha tkun in-nefga
bla ma b’dagshekk issir xi haga li tippregudika lil xi parti
jew ohra;

19 Ara pagg. 67-8 tal-process

Ghal dawn ir-ragunijiet il-Qorti geghda tiddeciedi I-kawza
billi:

Tilga’ l-ewwel ec¢cezzjoni tal-imharrek Paul Debono u
tiddikjara li huwa m’huwiex il-kontradittur legittimu tal-
azzjoni attri¢i, u gqeghda tehilsu mill-harsien tal-gudizzju bi
spejjez kontra l-atturi;

Tilga’ l-ewwel talba attri¢i fil-konfront tal-kumpannija
mharrka, u tiddikjaraha responsabbli ghall-hsara li geghda
ssehn fid-dar tal-atturi u li hija mfissra b’aktar reqqa fir-
Relazzjoni peritali;

Tilga’ t-tieni talba attrici u tikkundanna lill-kumpannija
mharrka biex taghmel it-tiswijiet u xoghlijiet kollha
mehtiega bi spejjez taghha kif imfissra fir-Relazzjoni
peritali. Ghall-finijiet ta’ din it-talba, il-Qorti geghda tordna
li I-imsemmija xoghlijiet isiru sa zmien erba’ (4) xhur
kalendarji millum, u taht is-sorveljanza jew direzzjoni tal-
Perit arkitett Joseph M. Jaccarini;

Tilqa’ t-tielet talba attrici, u f'kaz li -kumpannija mharrka
tongos |i twettaq dak lilha ordnat fit-tieni talba fiz-zmien
moghti, tawtorizza lill-atturi li jaghmlu huma, bi spejjez tal-
kumpannija mharrka u taht is-supervizjoni tal-imsemmi
perit arkitett, ix-xoghlijiet kollha mehtiega kif inghad;

Tordna wkoll li I-kumpannija mharrka thallas |-ispejjez
tal-kawza, maghduda dawk li jistghu jkunu dovuti lill-perit
arkitett mahtur biex jissorvelja t-twettiq ta’ din is-sentenza,
imma eskluzi dawk marbuta mal-imharrek Paul Debono, li
ghandhom jithallsu mill-atturi.

Moqrija

< Sentenza Finali >

